
Na osnovu člana 21. Zakona o Vladi Brčko distrikta Bosne i Hercegovine („Službeni glasnik Brčko 

distrikta BiH“, brojevi: 27/23-prečišćeni tekst), a u skladu s članom 8. Zakona o podsticaju u 

poljoprivrednoj proizvodnji („Službeni glasnik Brčko distrikta BiH“, brojevi: 11/06, 19/07, 15/10, 

21/20, 30/20, 4/21, 26/21, 30/21 i 33/22), šef Odjeljenja za poljoprivredu, šumarstvo i vodoprivredu 

predlaže 

 

P R A V I L N I K 

O IZMJENAMA I DOPUNAMA PRAVILNIKA O NAČINU I USLOVIMA ZA PODSTICAJ U 

POLJOPRIVREDNOJ PROIZVODNJI 

 

Član 1. 

U Pravilniku o načinu i uslovima za podsticaj u poljoprivrednoj proizvodnji (“Službeni glasnik Brčko 

distrikta BiH”, broj: 15/21, 26/21, 30/21 i 33/22), u članu 15.  mijenja se i glasi:  

„Član 15 

(Maksimalan iznos podsticaja) 

(1) Iznos podsticaja koji se odobrava podnosiocu zahtjeva ne može biti veći od iznosa navedenog u 

zahtjevu.  

(2) Za podsticaje koji budu odobreni do isteka krajnjeg roka za podnošenje zahtjeva iz člana 11. 

Pravilnika, a čiji ukupni kandidovani iznos ne prelazi 22.000,00 KM po korisniku - fizičkom licu, šef 

Odjeljenja donosi odluku o izdvajanju novčanih sredstava za podsticaj koja se korisnicima isplaćuju u 

iznosu od 100% (stoposto). 

(3) Za podsticaje koji budu odobreni do isteka krajnjeg roka za podnošenje zahtjeva iz člana 11. 

Pravilnika, a čiji ukupni kandidovani iznos prelazi 22.000,00 KM po korisniku - fizičkom licu, šef 

Odjeljenja donosi odluku o izdvajanju novčanih sredstava za podsticaj kao zagarantovani iznos do 

22.000,00 KM. 

(4) Za podsticaje koji budu odobreni do isteka krajnjeg roka za podnošenje zahtjeva iz člana 11. 

Pravilnika, a čiji ukupni kandidovani iznos ne prelazi 33.000,00 KM po korisniku - fizičkom licu u 

sistemu PDV-a, šef Odjeljenja donosi odluku o izdvajanju novčanih sredstava za podsticaj koja se 

korisnicima isplaćuju u iznosu od 100% (stoposto). 

(5) Za podsticaje koji budu odobreni do isteka krajnjeg roka za podnošenje zahtjeva iz člana 11. 

Pravilnika, a čiji ukupni kandidovani iznos prelazi 33.000,00 KM po korisniku - fizičkom licu u 

sistemu PDV-a, šef Odjeljenja donosi odluku o izdvajanju novčanih sredstava za podsticaj kao 

zagarantovani iznos do 33.000,00 KM. 

(6) Za podsticaje koji budu odobreni do isteka krajnjeg roka za podnošenje zahtjeva iz člana 11. 

Pravilnika, a čiji ukupni kandidovani iznos ne prelazi 44.000,00 KM po korisniku - pravnom licu i 

preduzetniku, šef Odjeljenja donosi odluku o izdvajanju novčanih sredstava za podsticaj koja se 

korisnicima isplaćuju u iznosu od 100% (stoposto). 

(7) Za podsticaje koji budu odobreni do isteka krajnjeg roka za podnošenje zahtjeva iz člana 11. 

Pravilnika, a čiji ukupni kandidovani iznos prelazi 44.000,00 KM po korisniku - pravnom licu i 

preduzetniku, šef Odjeljenja donosi odluku o izdvajanju novčanih sredstava za podsticaj kao 

zagarantovani iznos do 44.000,00 KM. 

(8) Nakon isteka krajnjeg roka za podnošenje zahtjeva, eventualno preostali iznos novčanih sredstava 

za isplatu podsticaja obračunava se na način da se od ukupno odobrenih novčanih sredstava u budžetu 

za tekuću godinu oduzima utrošeni iznos za isplatu zagarantovanih sredstava iz stava (2), (3), (4), (5), 

(6) i (7) ovog člana. 

 (9) Od preostalog iznosa novčanih sredstava iz stava (8) ovog člana, obračunava se procentualni dio 

za isplatu korisnicima podsticaja iz stava (3), (5) i (7) ovog člana. 

(10) Maksimalan iznos podsticaja koji jedan korisnik može ostvariti po jednoj ili više vrsta proizvodnji 

ili kapitalnih investicija je: 

a) za fizička lica 27.500,00 KM; 

b) za pravna lica i preduzetnike: 

 1) do 33.000,00 KM pod uslovom da u momentu podnošenja zahtjeva ima najmanje jednog 

zaposlenog radnika; 



 2) od 33.000,01 do 44.000,00 KM pod uslovom da u momentu podnošenja zahtjeva ima 

najmanje tri zaposlena radnika; 

 3) od 44.000,01 KM do 66.000,00 KM pod uslovom da u momentu podnošenja zahtjeva ima 

najmanje četiri zaposlena radnika; 

 4) od 66.000,01 KM do 77.000,00 KM pod uslovom da u momentu podnošenja zahtjeva ima 

najmanje pet uposlenih radnika; 

c) za fizička lica u sistemu PDV-a do 44.000,00 KM. 

(11) Izuzetak od primjene stava (10) tačka a) ovog člana su fizička lica koja ostvaruju podsticaj koji se 

odnosi, pored ostalih vrsta poljoprivredne proizvodnje i na nabavku traktora i kombajna iz člana 70. 

stav (1) tačka a) i b) Pravilnika, gdje maksimalan iznos podsticaja može biti do 38.500,00 KM. 

(12) Izuzetak od primjene stava (10) ovog člana su pravna lica, preduzetnici i fizička lica u sistemu 

PDV-a koji ostvaruju pravo na podsticaj u skladu sa članom 73. Pravilnika. 

(13) Maksimalan iznos podsticaja za pravna lica i preduzetnike koji jedan korisnik može ostvariti je 

154.000,00 KM i to do 77.000,00 KM po osnovu iz člana 73. Pravilnika i do 77.000,00 KM po drugim 

osnovima u skladu sa odredbama Pravilnika. 

(14) Za fizička lica u sistemu PDV-a iz stavka (10) tačke c) ovog članka maksimalan iznos podsticaja 

koji jedan korisnik može ostvariti je 88.000,00 KM i to do 44.000,00 KM po osnovu iz člana 73. 

Pravilnika i do 44.000,00 KM po drugim osnovima u skladu sa odredbama Pravilnika.“ 

  

Član 2. 

(1) U članu 21. stav (5) se briše. 

(2) Dosadašnji stav (6) postaje stav (5). 

 

Član 3. 

U članu 29.  stav (1) u tabeli iza rednog broja 11. dodaje se redni broj 12. 13. i 14. koji glasi:  

12. Lubenica 200 100 2,00 

13. Dinja 200 100 2,00 

14. Krompir 200 100 2,00 
    

Član 4. 

U članu 33. stav (1) u tabeli iza rednog broja 16. dodaje se redni broj 17. koji glasi:  

17. Šipak 0,20 30.06. tekuće 
godine 

800 

 

Član 5. 

(1) U članu 34. u stavu (7) riječi: „se može odobriti“ zamjenjuju se riječima „se odobrava“. 

(2) U istom stavu tačka a) mijenja se i glasi: 

„a) ugine, bude prinudno zaklana ili eutanazirana u skladu sa Zakonom o veterinarstvu BiH što  

dokazuje zapisnikom veterinarske inspekcije“. 

(3)  U istom članu iza stava (9) dodaje se novi stav (10) koji glasi:  

„(10) Ukoliko se u toku postupka pojavi potreba za dodatnom dokumentacijom radi dokazivanja 

određenih činjenica, voditelji upravnog postupka  će pribaviti službenim putem, tj. putem e-mail-a od 

Pododjeljenja za veterinarstvo potvrdu o stanju životinja na imanju koja je potpisana od strane 

Kancelarije za unos podataka“ 

 

Član 6. 

Član 38. mijenja se i glasi:  

„ Član 38. 

(Utvrđivanje izlazne težine) 

U slučaju kada je minimalna izlazna težina definisana posebnim  kriterijumima za pojedine vrste 

stočarske proizvodnje, komisija utvrđuje izlaznu težinu vaganjem ili pantljikom.“ 

 



Član 7. 

Član 44. mijenja se i glasi:  

„Član 44. 

(Podsticaj za svinjogojstvo) 

Podsticaj za svinjogojstvo odnosi se na tov svinja, rasplodne krmače i nazimice.“ 

 

Član 8. 

U članu 56. stav (1) u tabeli redni broj 3. mijenja se i glasi: 

3. Maksimalan broj turnusa   turnus 2 
 

 

Član 9. 

U članu 68.  stav (2) u tabeli iza rednog broja 5. dodaje se redni broj 6. koji glasi:  

6. Šipak 0,20 1.600 4.000 
 

Član 10. 

(1) U članu 70. stav (1) tačka a) iza riječi: „traktor“ dodaju se riječi: „osim ATV i UTV vozila“. 

(2) U istom članu iza stava (12) dodaje se novi stav (13) koji glasi:  

 „(13) Korisnik kojem je odobrena isplata zagarantovanog iznosa mora ispunjavati uslove za dobijanje 

podsticaja iz stava (2) tabela  redni broj 2. ali podsticaj ne mora biti ostvaren u tekućoj godini.“ 

 

Član 11. 

(1) U članu 71. stav (1) iza tačke nn) dodaje se nova  tačka oo) koja glasi: 

„oo) traktorski bušač rupa u voćarstvu“. 

(2) U istom članu stav (2) redni broj 4 mijenja se i glasi: 

4. Iznos podsticaja od nabavne vrijednosti   % 40 
(3) U istom članu stav (6) tačka d) mijenja se i glasi:  

„d) „kopija potvrde o registraciji  izdata od strane Odjelјenja za javni registar za podsticaj iz tačke aa) i 

nove tačke mm) stava (1) ovog Pravilnika“. 

(4) U istom članu iza stava (9) dodaje se novi stav (10) koji glasi:  

„(10) Korisnik kojem je odobrena isplata zagarantovanog iznosa mora ispunjavati uslove za dobijanje 

podsticaja iz stava (2) tabela  redni broj 2. ali podsticaj ne mora biti ostvaren u tekućoj godini.“ 

 

 Član 12. 

U članu 72. stav (2) redni broj 4 mijenja se i glasi: 

4. Iznos podsticaja od nabavne vrijednosti   % 40 
 

Član 13. 

(1) U članu 73. stav (6) mijenja se i glasi: 

“(6) Iznos podsticaja je 40% (četrdesetposto) od vrijednosti investicije ili procijenjene vrijednosti 

izgrađenog   objekata po nalazu sudskog vještaka, s tim da maksimalan iznos podsticaja koji pravno 

lice ili preduzetnik može ostvariti po ovom osnovu 77.000,00 KM, a kada je korisnik fizičko lice u 

sistemu PDV-a, maksimalan iznos podsticaja koji korisnik može ostvariti po ovom osnovu iznosi    

44.000,00 KM. 

(2) U istom članu  stav (8) tačka a) mijenja se i glasi: 

„a) sušnica za uljarice, žitarice, voće, povrće i ostale biljne proizvode, minimalnog kapaciteta 5 tona 

sirove mase na dan“.  

Član 14. 

Iza člana 77 dodaje se novi član 77a koji glasi: 

„Iznos podsticaja za sve vrste proizvodnje propisane ovim Pravilnikom uvećava se za 10%.“ 

 

 



Član 15. 

Ovaj pravilnik stupa na snagu prvog narednog dana od dana objavljivanja u “Službenom glasniku 

Brčko distrikta Bosne i Hercegovine” i primjenjivaće se za sve zaprimljene zahtjeve od 1.1.2024. 

godine. 

 

Član 16. 

Ovaj pravilnik dostavlja se Vladi na razmatranje i donošenje.   

 

 

 

 

                                                                                              ŠEF ODJELJENJA 

                                                                                         _______________________                                                                                                                                                           

                                                                              Milenko Ninković, dipl.oec. 

DOSTAVLJENO: 

1. Sekretarijat Vlade Brčko distrikta BiH 

2. Evidenciji 

3. Arhivi 

 




